
PERSEPSI masyarakat terhadap 
bidang teknikal dan vokasional 
yang dikatakan tidak mempu-
nyai masa depan cerah telah 
berubah, lebih-lebih lagi de ngan 
penubuhan IKM/KKTM.

Penubuhan dua institusi 
kemahiran MARA itu telah 
mem      buka mata masya rakat 
mengenai peluang kepada pela-
jar lepasan teknikal untuk 
melanjutkan pelajaran ke pering-
kat  universiti.

Dalam Sistem Pembelajaran 
Latihan Kemahiran MARA, pela -
tih diberi ilmu pengetahuan dan 
kemahiran dalam kursus yang 
diceburi. Untuk memantapkan 
lagi pengetahuan teori dan amali 
yang dipelajari di institusi itu, 
la tihan industri perlu dilaksana-
kan. 

Ia merupakan satu aktiviti 
pembelajaran di luar kampus di 
mana pelatih akan dihantar ke 
syarikat-syarikat bersesuaian den-
gan kursus yang diambil supaya 
mereka mendapat pendedahan 
sewajarnya kepada suasana 
pekerjaan sebenar.

Semua pelatih IKM/KKTM 
adalah diwajibkan menjalani 
 latihan industri dalam tempoh 
di antara lima hingga enam 
bulan  bergantung kepada keper-
luan asas kursus. Dalam tempoh 
 latihan itu, pelatih akan dihantar 
ke sektor kerajaan dan swasta.  
Ini adalah berdasarkan kepada 
keperluan Jabatan Perkhidmatan 
Awam ( JPA)  dan Agens i 
Kelayakan Malaysia (MQA) bagi 

tujuan pengiktirafan sijil dan 
diploma MARA.

  “MARA dari semasa ke sema-
sa akan meningkatkan ke upa-
yaan dan pembangunan pen-
didikan teknikal dan vokasional 
melalui cadangan 10 buah  IKM/
KKTM sebagai  projek bersam-
bung dalam Rancangan Malaysia 
Kesepuluh (RMK-10) nanti.

“Adalah menjadi hasrat MARA 
untuk terus menye dia kan lebih 
ba nyak pe luang dan pendedahan 
ke         pada masyarakat dalam aliran 
teknologi dan kemahiran ini,” 
kata Pengarah BPL(K) MARA, 
Abd. Rahim Hashim.

 Kesedaran dan minat pelajar 
dalam bidang kemahiran seka-
rang amat tinggi. Malah pada 
pe ngam   bilan lepas, seramai 
30,000 permohonan diterima 
untuk mengikuti pengajian di 20 
IKM/KKTM menerusi  dua 
kumpulan latihan yang dise dia-
kan MARA iaitu Program 
Perdana dan Program Penga jian 
Berterusan.

Sementara itu, beliau berkata, 
MARA juga sentiasa memper-
tingkatkan mutu penilaian teru-
tama dalam aspek kerja-kerja 
amali, begitu juga dokumentasi 
pengajaran dan pembelajaran 
IKM/KKTM yang diperlengkap 
dan dikemaskinikan agar setan-
ding dengan negara-negara luar 
dari aspek relevansi isi kan-
dungan serta tahap kehendak 
industri. 

“Langkah itu diharap dapat 
merea lisasikan hasrat MARA 

untuk membangunkan bebe rapa 
IKM/KKTM bagi menda patkan 
status CoVE (Pusat Kece  -
merlangan Vokasional) dalam 
RMK-10,” katanya. 

Selain itu, untuk perancangan 
masa depan, MARA turut mem-
perkenalkan teknologi baru 
mun cul yang menumpukan 
kepada High Valued Industry 
se perti Nano Tek     nologi, Instru-
mentasi Per   ubatan, Bioteknologi 
dan Renewal Energy yang bakal 
menawarkan bidang-bidang ker-
jaya seperti pekerja mahir/ 
juruteknik, usahawan dan separa 
profesional/ teknologis yang 
berkemahiran tinggi. 

MARA akan sentiasa mem-
perkukuhkan lima komponen 

pengajian bagi kesemua Program 
Perdana iaitu pengajian teknikal, 
pengajian umum, kokurikulum, 
latihan industri dan pembangu-
nan sikap supaya graduan bersi-
fat holistik untuk menghadapi 
kerjaya masing-masing. 

Paling utamanya MARA ingin 
memastikan graduan mudah 
dapat pekerjaan, gaji yang luma-
yan dan segala pengetahuan dan 
kemahiran yang dikuasai semasa 
pengajian di IKM/KKTM dapat 
memenuhi keperluan industri. 

Bagi mereka yang ingin me -
lanjutkan pengaj ian atau 
 mem  perkukuhkan kemahiran 
ma sing-masing, MARA membu-
ka laluan dan peluang untuk 
keperluan ini.

MARA peneraju latihan 
kemahiran unggul

Oleh RAJMAH HASAN 

BUKAN semua lepasan sekolah 
berminat untuk menyambung 
 pengajian akademik, sebaliknya ada 
juga yang lebih cenderung  dengan 
 kerja-kerja praktikal serta berasas-
kan teknikal. 
 Menyedari potensi mereka untuk 
digilap sebagai sumber manusia 
se para mahir dan profesional dalam 
bidang kemahiran, maka Majlis 
Amanah Rakyat (MARA) organisasi 
yang diletakkan di bawah Kemen-
terian Kemajuan Luar Bandar dan 
Wilayah (KKLW) mela lui Kerangka 
Artikulasi Pengajian Teknikal 
MARA menyediakan laluan alterna-
tif kepada lepasan sekolah mene-
ngah. Peluang itu dibuka  kepada 
belia untuk  melanjutkan pe ngajian 
sebelum menceburi bidang peker-
jaan atau mengikuti  program Ijazah 
yang  ditawarkan di institusi penga-
jian tinggi (IPT). 
 Pengarah Bahagian Pendidikan dan 
Latihan (Kemahiran) – BPL(K) 
MARA, Abd. Rahim Hashim (gam-
bar) ber    kata, MARA  menawarkan 
Pro gram Latihan Kemahiran pering-
kat sijil dan diploma di Institut 
Kemahiran MARA (IKM) dan Kolej 

Kemahiran Tinggi MARA (KKTM).
Di IKM, kursus latihan kemahiran 

dijalankan di peringkat sijil bagi 
belia Bumiputera berusia antara 17 
hingga 45 tahun dalam bidang 
se perti elektronik, elektrik, automo-
tif, mekanikal, bangunan dan lain-
lain.

Kini terdapat 47 kursus sepenuh 
masa yang dikendalikan oleh 12 
IKM seluruh negara dan setiap IKM 
menawarkan antara empat hingga 
14 kursus. Bidang yang diminati 
boleh dipilih mengikut kelayakan 
minima yang ditetapkan bagi setiap 
kursus dan tempoh latihan adalah 
selama 24 bulan (empat semester). 

Manakala kursus tahap diploma 
di KKTM pula dilaksanakan bagi 
melatih Bumiputera dalam pelbagai 
bidang teknikal dan kemahiran yang 
melayakkan mereka berkhidmat 
dalam sektor perdagangan, peru-
sahaan dan perindustrian.

Terdapat 37 kursus diploma dita-
warkan di lapan KKTM termasuk 
program terbaru merangkumi bidang 
perindustrian seperti pembuatan, 
teknologi peralatan dan acuan, 
mekatronik serta senireka produk 
kejuruteraan. Tempoh latihan untuk 
tahap Diploma itu mengambil masa 

 Fakta nombor

JUMLAH pelatih tamat latihan IKM/KKTM dari 1968 
hingga Disember 2008 ialah seramai 107,267 orang.

IKM, KKTM menjana tenaga kerja 
berkemahiran tinggi

Bidang Pengajian IKM Bidang Pengajian KKTM

1.  Program Perdana 
 (Program Dalaman)
 ■ Sijil Kejuruteraan
 ■ Sijil Teknologi
 ■ Diploma Kejuruteraan
 ■ Diploma Teknologi
2.  Program Pengajian Berterusan
(a) Konsep Pengajian Sepanjang Hayat (Sijil Kemahiran)
 ■ Program Peruncit-Tekno 3L (23 program untuk remaja)
 ■ Program Pengukuhan (dua program untuk graduan dan
          pekerja)
(b) Program Persediaan (Titian)
 ■ Titian 1 (GIATMARA - IKM)
 ■ Titian 1A (Tahfiz - IKM)
 ■ Titian 1C (ABM - IKM)
(c) Program Latihan Luar Institut (Sijil Kemahiran)
 ■ Program Kompeten 
     (lepasan Sijil Pelajaran Malaysia dan ibu tunggal)
 ■ Program Pengukuhan (lepasan IKM)
 ■ Program Usahasama (lepasan IKM)
 ■ Program Perantisan (remaja)

Dua Kumpulan Latihan Kemahiran MARA

■ Kejuruteraan Pembuatan Termaju
■ Teknologi Pembinaan Termaju
■ Reka bentuk Kreatif
■ Teknologi Pemprosesan Bahan 
■ Kejuruteraan Mikroelektronik
■ Teknologi Instrumen Perubatan (■ KKTM Ledang) 
■ Kejuruteraan Petroleum (■ KKTM Kemaman)
■ Pemprosesan Biotek Herba & Akuakulltur 
    (■ KKTM Lenggong)
■  Teknologi Pertahanan dan Penerbangan 
    (■ KKTM Banting)
■ Teknologi Pemprosesan Makanan (■ KKTM Selama)
■ Teknologi Asas Agro (■  KKTM Seberang Prai Utara)
■ Teknologi Maritim (■ KKTM Pasir Putih)

Teknologi baru muncul diperkenalkan MARA

■ sedang beroperasi

■ akan dilaksanakan
■ dalam pembinaan

■ belum dibina

Karier pelajar IKM/KKTM
 
Status                                Peratusan
■  Bekerja                          77 %
■  Melanjutkan pengajian            15 %
■  Usahawan                            5 %
■  Tidak bekerja                       3 %

Kelebihan pendidikan teknikal dan vokasional MARA

■    Tiada yuran pengajian
■  Elaun bulanan
■ Pelajar miskin mendapat bantuan kewangan dari KKLW
■  Latihan industri
■  Mendapat pengiktirafan JPA
■  Menyediakan laluan alternatif walaupun berkelulusan akademik 

yang rendah (GIATMARA - IKM - KKTM - UniKL)
■  Program latihan menggunakan sistem penilaian CGPA - dapat 

pemindahan kredit
■  Kerjasama industri seperti Toyota, Petronas, WIM dan TWI.
■  Pelajar cemerlang berpeluang melanjutkan pelajaran ke luar 

negara
■  Pelajar tidak perlu beruniform mengikuti latihan

●  Tawar tujuh bidang utama 
iaitu Mekanikal (Pembuatan), 
Mekanikal (Perkhidmatan), 
Automotif, Awam, Seni & Reka 
bentuk, Elektrik dan Elektronik. 

● Kini terdapat 47 kursus 
se penuh masa yang diken-
dalikan IKM.

Sebarang pertanyaan, sila hubungi Bahagian Pendidikan dan Latihan (Kemahiran) 
MARA di talian 03-29615111 sambungan 3480/3469/3962.

●  Tawar enam bidang utama 
iaitu Mekanikal (Pembuatan), 
Mekanikal (Perkhidmatan), 
Automotif, Seni & Reka ben-
tuk, Elektrik dan Elektronik. 

● Terdapat 37 kursus sepenuh 
masa dikendalikan KKTM.

selama 36 bulan (enam semester). 
Setakat Ogos 2009, jumlah 

 enrolmen IKM/KKTM di seluruh 
negara ialah seramai 12,530 orang. 
Setiap pengambilan pelajar diang-
garkan seramai 4,000 hingga 4,500 
orang ditawarkan mengikuti latihan 
di IKM/KKTM dalam pelbagai pro-
gram. Program yang sangat popular 
adalah bidang kimpalan, elektrik 
dan automotif.

Sehingga kini, Program Latihan 
Kemahiran MARA berjaya melahir-
kan tiga bentuk graduan iaitu peker-
ja mahir/juruteknik, teknopreneur 
(usahawan), serta separa profesional 
(teknologis) yang berpe luang 
meneruskan  pengajian di luar nega-
ra dalam bidang-bidang berke-
mahiran  tinggi.

GIATMARA telah melahirkan ramai pekerja 
mahir dalam pelbagai bidang untuk memenuhi 
sektor kemahiran di negara ini.

Berdasarkan laporan tahunan Unit Perancang 
Ekonomi (EPU),  kira-kira 83,000 hingga 85,000 
belia tercicir dalam bidang pelajaran. Namun 
begitu, MARA masih mampu melihat potensi 
mereka sebagai modal insan yang perlu diba-
ngunkan. Sehubungan itu, MARA telah me  wu-
judkan 209 buah GIATMARA di seluruh negara.

Institusi itu dibina di kawasan-kawasan kedia-
man untuk memberi latihan dalam pelbagai 
bidang teknikal dan kemahiran terma-
suk kepada golonan yang hanya tahu 
membaca, menulis dan minat (3M).

Ketua Pegawai Eksekutif GIAT -
MARA, Meriyam Abd. Majid 
 (gambar) berkata,  GIATMARA yang 
diwujudkan sejak 23 tahun lalu telah 
membangunkan potensi diri dan 
menggilap sema ngat pelajar untuk 
bangkit daripada kegagalan.

Ketika ini GIATMARA menawarkan 
29 jenis kursus membabitkan 11 klus-
ter dalam pelbagai bidang kemahiran yang mampu 
merealisasikan hasrat kerajaan untuk meningkatkan 
taraf hidup dan mengurangkan kadar pengang-
guran serta gejala kurang sihat dalam masyarakat 
Bumiputera.

“Sejak ditubuhkan pada tahun 1986 hampir 
200,000 pelatih telah dilahirkan GIATMARA 
dalam pelbagai bidang kemahiran dan lebih 
membanggakan apabila 4,000 daripada bekas 
pelatih GIATMARA itu telahpun berjaya  dalam 
bidang perniagaan ma sing-masing,” katanya.

Bagi memastikan peranannya terus releven, 
GIATMARA me nu  buhkan Kelab Usahawan 
GIAT  MARA (KUG) yang salah satu misinya 
untuk mencipta rantaian niaga di kalangan usa-
hawan GIATMARA dan membina strategi pema-
saran bersama.

Sebagai contoh, menerusi Program Perantisan, 
re  maja yang tercicir di peringkat sekolah akan 
ditempatkan di mana-mana syarikat milik ahli 
KUG sekitar kawasan untuk menjalani latih an 
kemahiran.Menariknya pelatih diberikan elaun 
RM200 setiap bulan dan perlindungan insurans 
sepanjang tempoh latihan selama enam bulan.

Apabila tamat program, pelatih diberikan sijil 
yang dikeluarkan GIATMARA- EPU dan sijil itu 
diiktiraf untuk diterima oleh sektor industri di 
negara ini. Malah pelatih yang memperoleh 
GCPA (GIATMARA Com     petency Point Average 
yang dibangunkan dengan kerjasama UniKL) 2.0 
ke atas berpeluang mengikuti program Sijil di 
IKM dan Diploma di Universiti Kuala Lumpur 
(UniKL).

Selain itu, GIATMARA juga me ngadakan ker-
jasama dengan syarikat milik kerajaan (GLC) 
se perti Proton bagi membolehkan pelatih-

pelatih GIATMARA menjalani latihan kema-
hiran secara terus untuk mendapatkan pende-
dahan kerja yang sebenar.

Di samping itu, GIATMARA menerusi Program 
Pensijilan Kemahiran Warisan juga menawarkan 
Kursus Pembuatan Kapal Layar Tradisional 
Terengganu sebagai nilai tambah kursus-kursus 
sedia ada.

Program yang dijalankan bukan sahaja meli-
batkan pembinaan kapal layar secara fizikal tetapi 
turut melibatkan proses pembangunan dokumen 
kurikulum dalam bentuk penulisan dan audiovi-

sual.
Selain  memberi latihan kemahiran, 

GIATMARA juga diberi tanggungja-
wab melaksanakan program basmi 
kemiskinan. Untuk menjalankan pro-
gram-program ini, MARA mendapat 
peruntukan khas daripada kerajaan.

Antara program-program yang 
dijalankan ialah kursus-kursus pendek 
seperti Latihan Menjana Pendapatan 
yang dijalankan selama enam hari lima 
malam dengan menawarkan 405 jenis 

kursus seperti memasak, menjahit, gunting ram-
but lelaki serta perempuan dan sebagainya.

 Sasaran utama program ini ialah orang miskin, 
orang kurang upaya dan ibu tunggal sebagai 
mempersiapkan diri mereka dengan kemahiran 
untuk memulakan perniagaan kecil-kecilan bagi 
menambah pendapatan keluarga.  

 Untuk perancangan masa depan, GIATMARA 
bercadang mengadakan Program Inkubator 
GIATMARA  bagi melahirkan lebih ramai usaha-
wan Bumiputera.

 “Melalui program ini, kita akan kenal pasti 
bekas pelatih yang berminat jadi usahawan dan 
menempatkan mereka dalam program ini selama 
satu hingga dua tahun sebelum melepaskan mere-
ka berdikari menguruskan per niagaan.

 “Di inkubator ini, mereka akan diberikan 
sebuah premis serta peralatan dan GIATMARA 
menyediakan tenaga pengajar yang bertindak 
sebagai perunding teknikal dan pemasaran 
untuk memulakan perniagaan,”  katanya.

 Menurutnya, selepas tamat program, peserta 
akan diberi pinjaman untuk memulakan pernia-
gaan mereka. Buat masa ini, program inkubator 
yang dijalankan oleh GIATMARA adalah de ngan 
menggunakan peruntukan yang diluluskan 
dalam RMK-9.

GIATMARA lahir modal insan zero failure

 Fakta nombor

SERAMAI 9,830 orang atau 80.87 peratus 
daripada 12,156 peserta  terdiri daripada 
orang kurang upaya, ibu tunggal dan miskin 
tegar yang disasarkan menjalani 405 jenis 
kursus Latihan Menjana Pendapatan.  

GIATMARA  mampu melahirkan golongan Bumiputera yang versatile. 


